
Gall pa mor dda y mae arolwg yn defnyddio holiadur wedi'i wneud bennu safon Ymchwiliad Unigol ymgeisydd.  Yn aml, y ffordd orau i gasglu'r wybodaeth a'r safbwyntiau sydd eu hangen ar ddysgwyr yw trwy ddefnyddio holiadur.  Fodd bynnag, gall holiadur sydd wedi'i ddylunio'n wael fod yn ddi-werth gan mai'r unig ymatebion a geir yw rhai nad oes modd eu defnyddio neu efallai na cheir ymateb o gwbl.  Mae'n bosib y bydd hyn yn cael dylanwad mawr ar allu'r dysgwr i ennill CBC ai peidio.

	Cam 1 – Beth rydych am gael ei wybod?
Mae'n bwysig bod yn glir iawn am fwriad yr holiadur.

Dywedwch beth rydych am ei gyflawni.
Nodwch beth rydych am ei ddarganfod. 

Penderfynwch pa wybodaeth sydd ei hangen gan yr ymatebwyr. Barn, Dewisiadau, Syniadau, Blaenoriaethau, ayb.


	Cam 2 – Pwy yw'r gynulleidfa?
Penderfynwch sut rydych am ddefnyddio'r holiadur. 
Nodwch pwy ddylai gael eu cyfweld.
Penderfynwch sut mae'r sampl i'w dethol. 
Anelwch am sampl o 30, o leiaf

	Cam 3 – Cynulleidfa + Pwrpas = Dyluniad
Crewch y cwestiynau eu hunain.
Rhaid i chi wybod beth fyddwch chi'n ei wneud â'r ymatebion.  Os na wyddoch chi hynny, peidiwch â'i gynnwys.
Ceisiwch beidio â chael mwy nag un cwestiwn penagored.  I gael y canlyniadau gorau, y cwestiwn olaf ddylai hwn fod.
Dylid cynnwys copi o'r holiadur yn atodiad yr ymchwiliad – nid oes angen yr holiaduron wedi'u cwblhau.


	Cam 4 – Arolwg peilot
Rhagbrofwch yr holiadur er mwyn gwirio bod y cyfarwyddiadau'n glir a'r cwestiynau'n cael eu deall.
Gwiriwch a oedd y dewisiadau o atebion yn briodol ac yn ôl y disgwyl.  

Gwnewch yn siŵr y bydd yr atebion yn darparu data y bydd modd eu cyflwyno fel siartiau, graffiau a thablau.
  

Os bydd angen gwneud hynny, addaswch yr holiadur.

	Cam 5 – Casglu Gwybodaeth  

Cynhaliwch yr arolwg.
Coladwch ymatebion o'r holiaduron mewn siartiau cyfrif. 
Cofnodwch y canlyniadau mewn taenlen.
Dylid rhoi copi o'r daenlen yn atodiad yr ymchwiliad.


	Cam 6 – Sut y bydd y wybodaeth hon yn cael ei defnyddio?
Mae arolwg llwyddiannus yn llawer mwy na chael llawer o ymatebion.  Mae'n ymwneud â chyflwyno data'n briodol mewn siartiau, graffiau a thablau.
Bydd canlyniadau'r holiadur yn helpu i ddarparu tystiolaeth er mwyn ffurfio casgliad am safbwynt lleol/Cymru yr Ymchwiliad Unigol.

	Cam 7 – Dathlu eich llwyddiant.  

Bydd tystiolaeth o holiadur da'n cyfrannu at 4 maen prawf asesu'r Ymchwiliad Unigol.

Cynllunio – nodwch ddefnydd o holiadur a'i ddyluniad, nodwch yr ymatebwyr, penderfynwch ar faint y sampl ac eglurwch sut y bydd y canlyniadau'n cael eu dadansoddi.

Defnyddio Ffynonellau – holiadur yw prif ffynhonnell y data
Cyflwyniad – llawer o gyfleoedd i ddefnyddio amrywiaeth o siartiau, graffiau a thablau.
Casgliad a gwerthusiad – dod i gasgliad o ymatebion a gwerthuso pa mor dda y darparwyd y dystiolaeth angenrheidiol gan yr arolwg, holiadur a'r sampl.


(Delweddau o http://www. accufaxsurveyor.com/8StepsToSuccess)

Cwestiynau caeedig
Mae cwestiynau caeedig (neu ddewis lluosog) yn gofyn i'r ymatebwr ddewis.  Fel arfer gofynnir i'r ymatebwr dicio neu roi cylch o gwmpas yr ateb mae'n ei ddewis.  Mae'r cwestiynau hyn yn darparu data sy'n rhwydd i'w cyflwyno ar ffurf siart, graff neu dabl. 
Graddfeydd rhif
Gwnewch yn siŵr nad yw categorïau'n gorgyffwrdd, rhaid iddynt fod yn annibynnol ar ei gilydd.
1. 
Faint yw eich oed?
 
O dan 20     20 – 30    31 – 40   41 – 50   51 – 60    61 neu fwy 
2.   Ar ddiwrnod arferol pa mor aml y byddwch chi'n gwylio'r teledu?
Llai nag 1 awr
1 – 3 awr
mwy na 3 awr 

Cyflwynwch fel siart bar os oes gennych ddiddordeb mewn darganfod sawl un ar gyfer pob opsiwn ond fel siart cylch os yw cyfrannedd y cyfan yn bwysig.
Dylech osgoi defnyddio geiriau amwys nad oes ystyr penodol iddyn nhw, fel:
Fel arfer, yn aml, yn rheolaidd, weithiau, yn anaml 
Mae'n bwysig defnyddio dewisiadau y mae'n rhwydd eu mesur
Bob Dydd neu Fwy
2-6 Gwaith yr Wythnos
Tuag Unwaith yr Wythnos



Tuag Unwaith y Mis     

Trefn restrol
1.
Nodwch, mewn trefn restrol, eich hoff far siocled, gan roi 1 gyferbyn â'r un rydych yn ei hoffi fwyaf hyd at 5 am yr un rydych yn ei hoffi leiaf
Double Decker
……..
Crunchie

……..
Wispa


……..
Mars Bar

……..
Creme Egg

……..

Cyflwynwch fel tabl neu siart bar cydrannol
Graddfa gytuno
Mae 4 opsiwn yn sicrhau bod dewis yn cael ei wneud, ond os bydd 5 opsiwn bydd llawer yn dewis yr un canol.
1.
I ba raddau rydych yn cytuno â'r gosodiad canlynol?

Mae asesiad trwy waith cwrs yn rhwyddach nag asesiad trwy arholiad.


Cytuno'n gryf

Cytuno
Anghytuno
Anghytuno'n gryf
Graddfa raddio
1.
Sut byddech chi'n graddio'r cynnyrch hwn?
Ardderchog
Da
Teg
Gwael
2.
Ar raddfa o 1 i 5 lle mae 1 yn golygu dim diddordeb o gwbl a 5 yn golygu llawer o ddiddordeb.

Faint o ddiddordeb sydd gennych mewn defnyddio'r arddangosyn hwn mewn arddangosfa?    1   2    3    4    5

Cyflwynwch fel siart bar os oes gennych ddiddordeb mewn sawl un ar gyfer pob opsiwn ond siart cylch os yw cyfrannedd y cyfan yn bwysig.

Cwestiynau penagored 

Cwestiynau penagored yw'r rheiny lle mae'n rhaid i ymatebwyr ateb yn eu geiriau eu hunain.  Gall fod yn anodd dadansoddi'r cwestiynau hyn a dylent fod ar ddiwedd yr holiadur.
Beth yw eich hoff raglenni teledu? (Rhowch eu teitlau)

Camau at Arolwg Llwyddiannus

Gall fod yn ddigon anodd meddwl am y cwestiynau iawn i'w gofyn. Dwy agwedd bwysig ar ddylunio holiaduron yw strwythur y cwestiynau a'r penderfyniadau am y mathau o ffurfiau ymateb ar gyfer pob cwestiwn.  Mae llawer math gwahanol o gwestiynau y gellir eu defnyddio i gael y wybodaeth sydd ei hangen.  Mae'r rhain, ar y cyfan, mewn dau gategori, cwestiynau caeedig a chwestiynau agored.








Mathau o Gwestiynau

Cwestiynau dau ddewis 


Dylid cyfyngu'r math hwn, 1 neu 2 yn unig.


1.	Wnaethoch chi wylio'r teledu o gwbl ddoe?	Do/Naddo





Peidiwch â'i gyflwyno mewn siart cylch neu siart bar, ffracsiwn neu ganran yn unig y dylid ei nodi.





Cwestiynau Dewis Lluosog





2.	Pa un o'r siopau hyn sydd orau gennych?


		Next / River Island / Top Shop / Primark





Cyflwynwch fel siart bar os oes gennych ddiddordeb gweld faint i bob un.

